
LI KURDISTANE
KEVNETORA ZEWACE/
ZEWICANDINE

xeleka 2.

Di xeleka bori de me diyar kirib( ku
zewac/zewicandin di gelek qonaxan
re derbas dibe. Di wé xeleké de me
du gonax rave kiriban -qonaxa ditina
keciké U gonaxa xwazginiyé-. Lé di
gonaxa xwazginiyé de carna tigtén
derveyi adeté civakeé ji digewimin.
Minak, carna kegika mezin hebd 1&
ji ber bedewiya wé dicln ya picik
dixwestin. Di rewsgén wisa de, bavé
keciké carna gebdl dikir, carna ji
digot, heta ya mezin nezewicinim
ya pi¢cUk nadim. Lé dema ya piclk
didan, ji bo ya mezin dibl éseke

pir giran. Ji bo kurikan ji heman
tist hebd. Carna yé mezin digot,
ez niha nazewicim, yé bin wi re di-
zewicandin, carna ji yé picuk dica
yek direvand. Lé rewsén wisa kém
¢édibln. Carna ji dema birayé mezin
nedizewicin, xwiskén wan ji digotin,
heta birayé min nezewice ez ji naze-
wicim. Bi taybeti dema dayika wan
ne sax blya rewseke wisa derdiket.
Digot, ez bizewicim wé ki xizmeta
wan bike. Di vé xeleké de ez é ji
gonaxa dezgirtibané dest pé bikim.




3- QONAXA NiSANi U
DEZGIRTIBUNE

Pisti qonaxa xwazginiyé, ango
pisti ku bavé keciké ji malbata
kurik re digot, me kecika xwe da
we li ser xéré be, édi kecgik dibQ
blka malbata kurik. Jixwe di dema
xwazginiyé de bavé kecgiké bixwe
digot, kecika me édi bika we ye. Ji
wé saeté sun ve édi kecgik U kurik
dibdn dezgirtiyén hev. Li deverna
jé dibéjin dergisti. Her du malbat ji
dibln xinamiyén hev. Niha ji heman
gotin bi kar té. Lé peyva xinami li
her heréma Kurdistané bi kar nayé,
bi girani li heréma Serhedé G Xerza
bi kar té. Li herémén din dibéjin
em bdne mirovén hev, yan xizmén
hev. L& li nava hin esirén kogeran
dibé&jin, em bline malmirovén hev.
Mirovati G xizmati gisti ye, |€ xinami
0 malmirovi ji bo kesén bi dayina
jinan dibin xizmén hev tené bi kar
tén.

Pisti ku kegik 0 kurik dibin
dezgirtiyén hev, malbata kurik li
gori rewsa xwe ya abori yan zérek
dixist stiyé keciké, yan gustilek
dixistin tiliya wé. Yén dewlemend
blna gerdeni, bazin, guhar G hwd.
ji bUka xwe re dibirin. Ji wan xisri-
yan re digotin nisani. Ango ew zér
nisana wi gasi ban ku kecik dezgirti
ye. Kegiké ji z&r bi awayeki wisa bi
xwe ve dikirin, ku her kes bibine
da bizanin dezgirti ye. Lé carna jé
serm dikirin gustilé bixin tiliya xwe,

yan zéran bi xwe ve bikin. Dayikén
wan bi zoré bi wan ve dikirin. (Di
vir de dixwazim vé ji bir bixim; di
malan de ke¢gén malé yén nezewici
0 bakén malé bi desmalén nixu-
mandina serén xwe dihatin naskirin.
Kecik pisti ku dicG mala zavé roja
din kemika spi dida seré xwe. Ew
nisana wi qasi b0 ku jina bimér e.
Lé kacikan hemawi, selpe yén bi-
reng didan seré xwe.) Ji bili xisriyan
ji bo ¢ékirina kirasan qumas, sol,
kember ( selpe ji ji keciké re dibirin.
Li hin deverén Kurdistané malbata
keciké ji gustilek dixist tiliya kurik.
Lé ev pir kém bd. Ango ¢candeke
wisa gisti tinebd.

Ev gonaxa dezgirtiblné carna
kurt, carna diréj dibd. Kurtbdn @
diréjbana wé ji ji bo cend sedeman
bl. Ya yeké, dema kurik lesker blya
dem diréj dibd. Ya duduyan, eger
kecik picUk baya, yan kegik 0 kurik
her du ji picdk blna, hingé ji dem
diréj dibd. Lé carna kecik bi pickayi
dibirin. Malbata wé digot, bila kurik
niha desté xwe nediyé heta mezin
bd. Ya sisiyan, ji ber gelen dem diréj
dibd. Ku malbata kurik xizan blya
di demeke kurt de nikariya gelen
peyda bike. Carna heta heft salan ji
dem diréj dib(. Bavé keciké ji kurik
re digot, ku tu heft salan sivaniya
pezé me biki ezé keca xwe bidim
te. Ew sivani diket sina gelen. Ew ji
dib( sedema diréjblina demé. Car-
na ji ber nexwesiya yek ji her du

dezgirtiyan dem diréj dibd. Carna
ji di navbera her du malbatan de
pirsgirék derdiketin, heta careser
neblna dawet nedihat kirin. Car-
na ji eger birayé keciké bidezgirti
blya, heta nezewiciblya, malbaté
keca xwe nedisand. Lé diréjbina vé
gonaxé ji bo her du aliyan ji ne bas
bd. Dema diréj dibl di nava civaké
de hem gotegot belav dibln, hem
civaké di nava xwe de digot, ‘ava
sekini geni dibe.” Her yeki li cem
xwe sedemek ji diréjkirina demé
re diani U sirove dikir. Wé rewsé bi
taybeti bandor li kurik U kegiké pir
dikir. Bendewari (1 nediyariya dawi-
ya vé qonaxé her du ji pir xemgin
dikirin G diésandin. Lé eger ev se-
dem tinebdna, di nava cend mehan
de bk -bi pirani di nava saleké de

dawet dihat kirin- vediguhestin.
Carna di nava ¢end hefteyan de ji
blk diguhestin.

Di vé mijaré de xaleke din ya
balkés heye ku li hinek herémén
Kurdistané dema dezgirtibané bi
ser deh salan ji diket. Ew ji bi gend
rengan b0 G wiha b0: Ya yeké,
hin malbatén dostén hev, dema ji
malbateké re kegik, ji ya din re kurik
dibln, hé roja jidayikb(né yan pisti
¢end rojan, yan gend mehan soz ji
hev distandin. Pisti hingé édi ew
kecik G kurik yén hev bin 0 pi¢lk
be ji, nisan bi keciké ve dikirin. Ji
vé rewsa nigané re li hin herémén
Kurdistané dibéjin, niqgirkiri. Carna
hé zarok di ziké diya xwe de soz ji
hev distandin. Digotin, eger kecik
be ji kuriké me re ye. Ya duduyan,




yén her du malbatan ji hem zarokén
kecin hem yén lawin hebdn. Hé di
wi temeni de soz ji hev distandin G
her car zarok dibln dezgirtiyén hev.
Ji wi awayi re ji digotin péguheri.
(Di xelekeke din de emé bi taybeti
li ser mijara péguheriyé rawestin.)
Ya sisiyan, ku kegika malbeteké
heblya ya malbata din tineblya,
bavé kecika zarok digot, ezé kecika
xwe bidim we |é hGn deyndarén
me ne, ¢i dema kecikek ji we re
Gébe ji me re ye. Bi wi awayi li hev
dihatin. Di van rewsan tevan de,
dema dezgirtiblné heta deh, pazdeh
salan ji diréj dibd. BEguman eger
ti pirsgirék derneketiblna. Lewre
carna dema kegik O kurik mezin
dibdn, yan keciké digot, ez naxwa-
zim yan kurik digot. Di rewsén wisa
de yan bi zoré dizewicandin, yan ji
betal dikirin.

Di wé qonaxé de di rewsa her du
dezgirtiyan de guhertin ¢édiba. Kurik
édi bi cavé zilaman li xwe dinéri.
Axaftin, kiryar G dandstandinén wi ji
yén beri dezgirtibné cudatir diban.
Ji bo karé malbaté ji ji beré pirtir
berpirsiyari digirt ser milé xwe. Lé

rewsa kecikeé ji ya kurik cudatir baQ.
Lewre ¢i kurt ¢i diréj wé pisti demeké
ji malbata xwe qut biblya, biclya
maleke din. Weke din édi blka xelké
bd. Malbata kurik bi navé namdsa
xwe |é dinéri. Ji ber wé eger beri
hingé kirasé wé kurt baya, li ser
daxwaziya malbata kurik édi diréj
dikir. Weke beré di liv 0 tevgera xwe
de ne azad ba. Weke beré diviya li
her cihi nekene U pir neaxive.

Di vé mijaré de biwéjek ji heye.
Dibéjin, qizika dezgirti weke dizika
devgirti. Ango ¢awa ku ti kes nizane
ka di dizika devgirti de ¢i heye, divé
ti kes nizanibe ka di his G hundiré
kecika dezgirti de ji ¢i heye. Heta
eger navé keciké ne li gori malbata
kurik baya, pisti ku dibl dezgirti navé
wé ji diguhertin. Dikarim ji malba-
ta xwe minaka vé bidim. Kecikeke
gundiya me ji birayé min yé ji min
mezintir re xwestin. Navé wé Nérgiz
bd. Pisti xwazginiyé bavé min got,
Nérgiz naveki pir beredayi ye, bila
navé wé Cewahir be. (Ango erebi
be) Pisti hingé navé wé bl Cewabhir.

Di vé qonaxa dezgirtibiné de,
eger her du dezgirti li heman gundi
bldna, tékiliya navbera wan ji dihat
guhertin. Beri ku bibin dezgirtiyén
hev, eger ciranén hey, yan xizmén
hev blna, heta ne her du bdnalji, li
gori pédiviyé bi hev re diaxivin. Lé
pisti ku diban dezgirtiyén hev tékili
0 axaftin yekser qut diban. Li gori
adeté civaké diviya neyén cem hev




S'siwan

LEKOLIN

Hejmara 13. Payiza 2022"an

0 bi hev re neaxivin. Heta beri hingé
dibe ku kurik bigya mala malbata
keciké, 1é pisti hingé mecbdri ne té
de ew ¢ayin ji qut dibd.

Li gori hismendiya civaké beri
zewacé clna mala bavé keciké
ne bas bd. Carna hevalén kurik ji
bo heskiriné, bi zoré dibirin mala
bavé kegiké. L& her du malbat ji
pé ne xwes dibln, digotin, wé ji
hev ¢avres bibin. Lé malbata kegiké
ji bo mijareke din nedixwest beri
guhestiné hev bibinin. Dihizirin ku
hev bibinin, tistna bikin -ku tistek
nekiribana ji wé ew nav li pey wan
biketa- 0 pist re dev jé berdin wé
kecika wan bextres bibe édi ti kes
nece nexwaze. L€ li hinek deveran
pisti nisaniyé malbata keciké ji bo
xwariné bi awayeki fermi zavayé xwe
vedixwend malé. Li ser vexwendiné
zavayé wan ¢end heval yan xizmén
xwe ji bi xwe re dibirin digln. Pisti
xwariné zava gustilik dida keciké. Lé
ev adet li her cihi tinebd G ne ganda
gisti bd. Li hinek deveran ji tersé
vi adeti ba; malbata kurik malbata
keciké agahdar dikir, digotin, em

dixwazin werin serdana we. Pisti
sandina agahiyé kurik G dayika xwe,
yan ¢end kesin din bi hev re di¢ln.
Hem tev de xwarin dixwarin, hem
eger rewsa malbata kurik ya abori
bas blya ji bo keciké xelat ji bi xwe
re dibirin.

4- QONAXA SIRANIYE

Pisti ku gonaxa nisaniyé digediya
U gonaxa dezgirtibané dest pé dikir,
malbata kurik amadekariya siraniyé
dikir. Sirani dihat wateya ragihandina
mijaré. Xwestina keciké, erékirina
malbata wé 0 nigankirina wé ji aliyé
her kesi ve nedihat zanin. Yén der-
dora her du malbatan G ciranén wan
tené agahdar dibdn. Lé pisti ku sirani
dihat dayin édi mijar ji aliyé her kesi
ve dihat zanin. Jixwe daxwaziya mal-
batan ji ew ba ku mijaré ji her kesi
re ragihinin. Ku her kesi bizaniya
kecik dezgirti ye kesén beri hingé
niyeta wan ya xwestiné yan dilé wé
bixin xwe hebdya ji, bi siraniyé re
héviyén xwe dibirin 0 ti kesi newériya
bi caveki xirab ji 1& binére. Lewre ha
cavé xwe berdablna kecika dezgirti
ha hemsera hina. Ku tisteke wisa
bibdya mér dihatin kustin. Lé carna
kecika dezgirti bi hina re direviya.
Ev mijar ji wiha bQ: Yan beré ji hev
hes dikirin, |& bavé wé nedida, yan
keciké ji kurik hes nedikir G ¢care di
revé de didit. Di rewgén wisa de
hem malbata keciké, hem ya kurik
ku ji desté wan bihata seri li her




rébazé didan, 1& eger bédesthilat
bdna, malén xwe ji gund bar dikirin,
yan ji bi rengeki stixwar li gundé xwe
diman. Lewre ji bo her du malbatan
jiraresiyeke pir mezin bd. Bi taybeti
malbata kurik. Edi serm dikirin der-
kevin nava civaké.

Lé dema siraniyé ne diyar ba. Pisti
nisaniyé carna di nava ¢gend hefteyan
de sirani didan, carna meh derbas
dibdn, carna ji pisti nisaniyé bi saleké
sirani didan. Weke daweté sedemén
diréjblna siraniyé ji pir bln. Sedem
geh, demsal bl -lewre demsala bihar
0 haviné 0 li hin herman ji demsala
payizé ji dema kar U xebaté ba. Ji ber
wé bi girani girani U dawet dawiya
payizé (U demsala zivistané ¢édibdn.

DEMA DAYINA SIRANIYE

Dem ( rébaza siraniyé wiha b(: Eger
kecik ji gundé kurik baya, roja beri
siraniyé du, sé xortén xizmén kurik
mal bi mal li gund digeriyan, digotin,
sibe siraniya me ya hin vexwendi ne.
Roja din gundi tev li mala malbata
keciké kom dibdn. Li hinek deveran
di dema siraniyé de mitirb dianin li
dahol 0 zirneyé ji dixistin. Lé bi pirani
bé dahol 0 zirne bl. Lé eger malbata
keciké li gundeki din blya, disa mal
bi mal digeriyan tev vedixwendin, |&
gundi tev nedicln. Seré her baviki
yek, dudu di¢ln. Malbata keciké ji
gazi xizmén xwe tené dikir.

Tistén malbata kurik ji bo siraniyé

dibirin, li gori demsal ( heréman di-
hatin guhertin. Li heréma Bohta bi
pirani sirani helaw ba. Migdaré helawé
ji li gori pigikbln G mezinbina gund
ba. Heri kém du teneke -her teneke
bist kilo ba- dibirin. Lé carna ser ¢ar
0 pénc tenekeyan ji diket. Malbata
keciké tenekeyek ji xwe re hildiani ya
mayi tev di siraniyé de dihat xwarin.
Ciyé ku helaw dihat dayin, adet b
nané skeva ¢édikirin. Lewre xwarina
helawé bi nané skeva ji nané hileti
hésantir ba. Lé du nifsén helawé
jl hebdn. Nifsek jé, ji ber ku kunci
di navé de hebln pir xwes bq, di
devé mirov de diherifi. Nifsek ji ji
ber ku kunci di navé de tinebln yan
pir kém bdn, hem bétam b0, hem
dib( weke benist bi didan U pidiyén
mirov ve dizeliqi, bi zoré jé vedibd.
Li hinek heréman serbeta dimsé,
xwosav U sekiré di nava kaxizan de
ban. Li hinek heréman, berhemén
rezan bln; weke mewij, beni, basiq U
helilé. Li hinek heréman goz, behiy,
mewij U tistén wisa bdn. Lé li nava
koceran ji ber ku derfetén wan kém
bdan, mewij 0 hé&jirén hisk ban. Li hin
herémén Kurdistané li sina peyva

siraniyé digotin rlvekirin. Ango édi
keciké dikari riyé xwe ji dezgirtiyé
xwe re veke.

QELEN

Di mijara zewac U zewicandiné de
yek ji babetén heri giring babeta ge-
len ba. Li hin herémén Kurdistané
li sGna peyva gelen peyva next bi
kar tinin. Li hin heréman ji dibéjin
sirbayi. Ango bihayé sir, berdéla sir.
Li hin heréman carna derveyi gelen,
dayika keciké digot, divé han hegé
siré min ji bidin min. Lé ev pir kém ba.

Di xeleka bori de ji me behsa diroka
gelen kiribd. Qelen gawa blye ¢and,
cavkaniya wé c¢i ye? Me diyar kirib(
ku vé mijaré bi dayina kevirén bigimet
dest pé kiriye, pist re li siina kevi-
ran zér, ziv 0 hwd. ji aliyé malbata
kurik ve hatine dayin. L& ku mirov ji
wé re béje gelen wé ne pir rast be.
Lewre dayina wan kevir, zér G zivan
ne mecbdri bd, weke xelatan bin.
Lé gelen mecbari b. ihtimala heri
xurt ew e ku gelen ji ganda Islamé
hatibe O di nava Kurdan de ji babe
¢and. Lewre li gori Islamé mehrulmisil
heye. Ango mafé keciké yé mehré
(nikah). Mafé kegiké heye di berdéla
mehra xwe de ji kesé ku pé re bi-
zewice malé dinyayé bixwaze. Ev
mafé mehré dibe ku dirav bin, dibe
ku zér bin, dibe xani, zevi 0 hwd. bin.
Ew zér ji dibe ku pisti dezgirtibané
dablné, dibe ku pist re bidiné. Wateya
mehrulmisilé wiha ye: Pisti zewacé

eger hemser hev berdin ew tist tev
ji jiniké re diminin. Wisa xuya dike
ku di nava demé de malbata kegiké
ev mehrulmisil kiriye gelen QG ji bili
hinek xelatan tisteki ji nade keciké.
Sinor ji ji mehrulmislé re nine. Kecik
dikare milyarek dolaran ji bixwaze.
Mehr li ser wan berdélan té birin. Ew
berdél tev yén keciké ne. Ne bav,
ne dé, ne bira mafé ti kesi nine jé
bistine. Di nava Kurdan de mixabin
niha ji gelen heye 0 mecbdri ye. Heta
qgelené heri z&de Kurdén Ezidi yén
cayin Ewropa ji hev distandin. Lé
beri niha li Singalé séx G rlspiyén
Ezidiyan migdaré gelen diyar kiriban.
Bi ser wi migdari re ti kesi nedixwest
G ew miqdar ji her kesi dikari bide.
Mixabin pisti fermana dawiyé ya li ser
Singalé pergala wan ji serGbin b(.

DEMA VEBIRINA QELEN

Dema vebirina gelen ne diyar ba.
Sé demén wé hebln. Ya yeké, di
dema xwazginiyé de bu. Pisti ku
bavé keciké eré dikir, digot ezé ke-
cika xwe bidim we, malbata kurik
pirsa migdaré gelen jé dikir. Carna
bi saetan li ber hev didan heta ku li
hev dihatin. Bi girani destpéké bavé
keciké gelen pir dixwest. Lewre i
gori hismendiyé gimeté keciké i
gori hindikbdn 0 pirbldna gelen ba.
Bavé keciké hem ji bo mijara abori
dixwest pir bistine, hem da civak
béje keca xwe erzan neda. Gelek
caran bavé kecgiké di nava civaké




de bi dengé bilind G bi serbilindi
digot, evqas ¢ek, evqas dirav, evqas
heywan 0 hwd. li ser pista kega min
in. Ki van hemyan bide bila kerem
bike were bixwaze. Weke din kegiké
ji dixwest gelené wé giran be. Da di
nava hevalén xwe de seré wé nizim
nebe, nebéjin gelené te kém e. Kegi-
ka gelené wé giran bldya xwe di ser
yén din re didit. Lewre gelené giran
ji bo wé ji serbilindi 0 rGimeteke pir
mezin bad. Li hin heréman adeteke
din ji hebl. Eger kecik quranxwin
blya, gelené wé ji yén din pirtir ba.

Lé carna seva xwazginiyé di mijara
gelen de li hev nedikirin. Pist re bavé
keciké hin mirovén ku texmin dikir
wé bavé keciké ji bo xatiré wan kém
bike, bi xwe re dibirin. Carna bavé
keciké disa ji ya xwe nedihat xwaré,
digot, ez qurisekeé ji kém nakim, tu
dixwazi ev e, tu naxwazi tu dizani.
Lé bi pirani xatiré mirovén ¢lyin
dihat girtin.

Ya duduyan, pisti xwazgini G nisané
bd. Pisti ku bavé keciké eré dikir
U malbata kurik nisan bi kecgiké ve
dikirin, ji bo vebirina gelen ¢cend
raspi bi xwe re dibirin digin mala
bavé keciké. Bi girani heta ku li hev
nekiribdna ranedibdn.

Ya sisiyan, di dema dayina siraniyé
de bU. Beri ku dest bi xwarina siraniyé
bikin, rGspiyan ji bavé kegciké re digot,
ka sekireki bigkine. Digotin, heta tu
tisteki maqal ji me re nebéji em tisteki

naxwin. Yeki digot, hineké bide xatiré
min, yeki din digot, hineké bide xatiré
min ji heta bi awayeki li hev dikirin.
Her kesi alikariya bavé kurik dikir.

Beri ku pereyén kaxiz G hesin der-
kevin zér dihatin dayin. Bavé keciké
digot, hiiné evqas zér bidin min. Lé
pisti derketina pereyén kaxiz G yén
hesin, édi pere dixwestin. Lé hina
hem pere hem tistin din ji -weke ¢ek,
heywan, ciliberg 0 hwd.- dixwes-
tin. Lé zérén ji bo keciké dixwestin
derveyi gelen bdn. Ew yén keciké
ban. Ji bili yén malbata keciké ji xwe
U keciké re dixwestin, ji bo xalé wé ji
xelat dihat xwestin. Xelata xal li gori
rewsé U heréman dihat guhertin. Hina
demance dixwest, hina qundire, hina
saet, hina tistén cuda dixwestin. Bi vi
awayi gonaxa nisani, sirani G gelen
ji digediya. Lé eger malbata kurik
xizan blya carna hin ji gelen bi deyn
dima heta pisti veguhestina kegikeé.
Pisti ku dawet digediya, hina gelené
mayi dida, hina digot, pereyén me
ninin em nikarim bidin. Di rewsén
wisa de tisteki ku malbata kegiké
bike nedima. Lé édi pir zéde nedi-
kirin pirsgirék ji. Lewre édi kecik 0
kurik baban hemserén hev. Pereyén
mayin didan xatiré kega xwe.

Wé dewam bike...




